
ABSTRAK

Ang pag-aaral na ito ay naglalayong suriin ang epektibidad ng teknik na read-aloud
with questioning sa pagpapabuti ng kasanayan sa pag-unawa sa binasa ng mga mag-aaral sa
Baitang 9 sa asignaturang Filipino sa Mataas na Paaralan ng Ipil, Ormoc City District II, Ormoc
City Division. Gumamit ito ng quasi-experimental design na may paunang at panapos na
pagsusulit upang masukat ang antas ng pagganap ng mga mag-aaral bago at matapos ang
interbensyon. Ang tatlumpo't limang (35) mag-aaral ang naging kalahok sa pag-aaral. Bago
ang interbensyon, ipinakita ng resulta na karamihan sa mga mag-aaral ay may mababang
antas ng pagganap, na may timbang na mean na 6.37 (Mababa). Pagkatapos naman ng
interbensyon, kapansin-pansing tumaas ang kanilang marka, na may timbang na mean na
21.97 (Mahusay). Sa pamamagitan ng t-test (computed t = 6.53 > critical t = 2.04, p < 0.05),
napatunayan na may makabuluhang pagkakaiba sa panimulang at panapos na resulta.
Ipinahihiwatig nito na ang paggamit ng read-aloud with questioning ay epektibong
nakapagpataas ng antas ng pag-unawa at pagganap ng mga mag-aaral. Batay sa mga
natuklasan, maaaring ipakahulugan na ang paggamit ng mga interaktibong estratehiya sa
pagtuturo—Ilalo na yaong nagtataguyod ng aktibong pakikilahok at pagsusuri ng mga mag-
aaral—ay may malaking ambag sa pag-unlad ng kanilang kasanayan sa pagbasa at pag-
unawa. Mga rekomendasyon ng pag-aaral ang pagpapatuloy ng paggamit ng epektibong

teknik sa pagtuturo, pagsasagawa ng mga seminar-workshop para sa mga guro, at
pagpapalakas ng kolaborasyon sa pamamagitan ng Learning Action Cell (LAC) sessions.
Hinihikayat din ang mga susunod na mananaliksik na palawakin pa ang saklaw ng pag-aaral

sa iba't ibang asignatura at konteksto upang higit pang mapagtibay ang mga natuklasan.

Mga Susing Salita: Epekiibidad, Estratehivang Read-Aloud with Questioning, Pagtuturo,

Kasanayan sa Pag-unawa sa Binasa, Filjpino

PANIMULA

May mga makrong kasanayan na dapat mahasa sa mga mag-aaral. Isa na dito ang
pagbasa. Ang pagbasa ay isa sa mga may pinakamalaking ambag sa pagkatuto ng mga mag-
aaral dahil sa tulong nito ay napapalawak ang pag-unawa at pag-intindi ng mga aralin sa klase
na nagreresulta sa pagdagdag ng kaalaman. Ang pagbasa ay isa sa mga kasanayang pangwika
na tulay ng mga mag-aaral upang mapahusay at malinang ang kasanayan sa mabisang pag-
unawa sa teksto. Ito ay may malaking kaugnayan sa iba pang makrong kasanayang pakikinig,
pagsasalita, pagsulat, at panonood ng isang tao dahil nagkakaroon ng kakayahang makabuo
ng mga kaisipan at makapagpahayag ng damdamin at maayos na makipagkomunikasyon sa
lahat ng disiplina o larangan. Ang mga kaisipang nakukuha at nabubuo sa pamamagitan ng

pagbasa, pakikinig, pagsasalita at panonood ay maaaring sulatin upang maibahagi sa iba.

Ang pagbasa ay nagtataglay ng maraming kahulugan batay sa sitwasyon. Iba-iba ang
pagpapakahulugan nito batay sa mga manunulat at dalubhasa bagamat iisa ang kaisipang
nakapaloob dito. Ang pagbasa ay isa sa mga kasanayang pangwika na tulay ng mga mag-

aaral upang mapahusay at malinang ang kasanayan sa mabisang pag-unawa sa teksto.

Ayon sa Diksyunaryo ni Webster, ang pagbasa ay isang kilos 0 gawa ng isang taong
bumabasa at pag-unawa sa kahulugan ng isang aklat, sulatin at iba pang nasusulat na bagay.

Ayon naman sa Wikipedia, ang pagbabasa ay ang proseso ng pagkuha at pag- unawa sa ilang

anyo ng inimbak o nakasulat na impormasyon o ideya. Kadalasang ang mga ideya ay
kinakatawan ng ilang uri ng wika bilang mga simbolo na sinusuri ng paningin o hipo

(halimbawa Braille).

Ayon kay Akyol (2013), ang pagbasa ay isang dinamikong proseso na kinabibilangan
ng mambabasa at may-akda na nakikipag- ugnayan sa isa't isa upang magkaroon ng
kahulugan ang binabasa. Binigyang kahulugan naman ni Gunes noong 2013 na ang pagbasa
ay isang proseso kung saan ang dating kaalaman at impormasyon mula sa teksto ay
pinagsama-sama at muling binibigyang kahulugan, ay binubuo ng iba't ibang proseso na
kinasasangkutan ng ating mga mata, tainga, at utak, kabilang ang pagdamay, pagbigkas,

pagbibigay-kahulugan, at pagbabago sa isip.

Ayon sa Wikipedia (2024), ang klasikong —How to Read a Book|| nina Adler at Van
Doren (1940) ay nagbigay-diin sa apat na pangunahing antas ng pagbabasa: elementarya,
inspeksyonal na pagbasa, analytikal na pagbasa, at sintopikal na pagbasa. Ang antas na
primarya (elementarya) ay panimulang pagbasa sapagkat pinapaunlad dito ang
rudimentaryong kakayahan. Ibig sabihin, dinedebelop ito mula sa kamangmangan.
Elementaryang pagbasa rin ito dahil sinisimulang ipinatuturo sa paaralang elementarya. Sa
primarya, wika ang pokus. Ang pagkilala sa aktwal ng mga salita at ang pagpapamalay sa
kahulugan ng unang konseptrasyon ng primarying pagbasa. Ang inspeksyunal o mapagsiyasat
na antas, panahon ang pinakamahalaga. Itinatakda sa limitadong oras ang pagbasa. Dahil sa
limitadong pagbasa, hindi lahat ng nasa aklat ay babasahin kundi ang superfisyal o espisipiko
na kaalaman lamang. Ang kailangan sagutan habang nagbabasa ay: Tungkol saan ang libro?
Anu-ano ang mga bahagi nito? Anong uri ito ng Nobela ba? Babasahin- kasaysayan ba?
Diskurso ba? Tinatawag din itong pre-reading o sistematikong iskiming. Ang antas na
mapanuri o analitikal ay aktibo. Dapat intindihing mabuti ang ipinapakahulugan sa
pamamagitan ng malinaw napag-iinter. Interpratibo ito, samakatuwid, sapagkat matalinong
hinihinuha ang mga pahiwatig at tagong kahulugang matatagpuan wika nga, sa pagitan ng
teksto o linya. Mahalaga rito ang malalim na nakapaloob na kaisipan.

Pinakamataas na antas ang sintopikal na pagbasa. Pag-uunawang integratibo ang
kailangan sa antas na ito. Komplikado at sistematikong pagbasa ito. Humahamon sa
kakayahan ng bumabasa. Komparatibo rin ito. Ibig sabihin, dapat marami nang nabasang libro
ang bumabasa para makapagiba-iba, makapagsuri, makapamuna at makapagpahalaga, kaya
naman kahit maraming gawain ang pagbasa rito, marami namang nakukuhang benepisyo.
Mahalaga na ang mga mag-aaral ay naiintindihan ang kanilang binabasa. Dapat ang lahat ng
mga batang nasa edad sampu ay nakakabasa. Ayon sa World Bank noong 2022, hindi bababa
sa 90% ang learning poverty ng Pilipinas - siyam (9) sa sampung (10) mga batang Pilipino na
may edad sampu (10) ang nahihirapan basahin at unawain ang simpleng teksto. Dahil dito,
nahikayat ang mananaliksik ha gumawa ng isang interbensiyon na makakatulong paunlarin
ang pag-unawa sa pagbasa ng mga mag-aaral lalong-lalo na sa mataas na paaralan na mag-
aaral. Ito ay naging gabay upang malaman o masuri ang kahalagahan ng Read-Aloud

Technique sa pag-unawa sa pagbasa.

Ang pagbabasa nang malakas ay may kaugnayan din sa pag-unawa sa binasa (Alvarez-
Canizo et al., 2020). Ipinapakita ng mga ideyang ito na ang pagbabasa nang malakas ay isang
mahalagang aspeto sa pagtuturo ng pagbasa. Sa kabila ng mga benepisyong dulot ng
pagbabasa nang malakas, may ilang guro pa rin ang hindi gumagamit ng estratehiyang ito sa
proseso ng pagtuturo at pagkatuto dahil sa paniniwalang wala itong malaking pakinabang
para sa mga mag-aaral (Rochman, 2018). Sa pagtuturo ng pagbasa sa mga mag-aaral,
nakatuon ang mga guro sa paggamit ng mga estratehiya na makatutulong upang higit na
maunawaan ng mga mag-aaral ang binabasa, gaya ng tahimik na pagbabasa, skimming, o
scanning, batay sa layunin ng pagbabasa. Bukod dito, bagaman gumagamit sila ng iba't ibang
estratehiya sa pagtuturo ng pagbasa, hindi kabilang dito ang pagbabasa nang malakas dahil

naniniwala silang hindi ito ganoon kahalaga.

At dahil dito, nahikayat ang mananaliksik na pag-aralan ang epektibidad ng

estratehiyang read-aloud with questioning sa pagtuturo ng kasanayan sa pag-unawa sa binasa

ng mga mag-aaral sa baitang 9 sa Filipino sa kasalukuyang tinuturaan. Ang paggawa ng isang

mungkahing plano para sa pagpapabuti ang bubuuin batay sa mga natuklasan ng pag-aaral.

Ang pag-aaral na ito ay naglalayong suriin ang epektibidad ng estratehiyang read-
aloud with questioning sa pagtuturo ng kasanayan sa pag-unawa sa binasa hg mga mag-aaral
sa baitang 9 sa Filipino ng Mataas na Paaralan ng Ipil, Ormoc City District II, Ormoc City
Division. Ang paggawa ng isang mungkahing plano para sa pagpapabuti ang bubuuin batay

sa mga natuklasan ng pag-aaral.
Layunin din na sagutin ang mga sumusunod na tiyak na katanungan:

1. Ano ang antas ng pagganap ng mga mag-aaral sa Baitang 9 sa kasanayan sa pag-

unawa sa binasa bago gamitin ang teknik na read-aloud na may kasamang pagtatanong?

2. Ano ang antas ng pagganap hg mga mag-aaral sa Baitang 9 sa kasanayan sa pag-
unawa sa binasa pagkatapos gamitin ang teknik na read-aloud na may kasamang

pagtatanong?

3. May makabuluhang pagkakaiba ba sa pagganap ng mga mag-aaral sa Baitang 9 sa
kasanayan sa pag-unawa sa binasa bago at pagkatapos gamitin ang teknik na read-aloud na
may kasamang pagtatanong?

4. Anong plano ng pagpapabuti ang maaaring imungkahi batay sa mga natuklasan ng

pag-aaral?

METHODOLOGY

|II

Design. Ang pag-aaral na ito ay gumamit ng “quasi-experimental” na uri ng pananaliksik sa

pamamagitan ng pauna at panapos na pagsusulit upang suriin ang bisa ng teknik na "read-

aloud" upang mapahusay ang kasanayan sa pag-unawa sa binasa ng mga mag-aaral sa

Baitang 9 sa Filipino. Ang panimula at panapos na pagsusulit ay isinasagawa bago at matapos
mailahad ang paggamit ng mga gawaing pasalita sa pag-unlad ng kasanayan sa pagsasalita
sa Filipino katulad ng talakayan, pagkukuwento (Storytelling), sabayang pagbigkas, panayan
o Interview sa kamag-aral, laro ng "Sabihin Mo, Gawin Ko", paglalarawan ng larawan, role
playing o pagpapanggap, laro ng "bugtong-bugtungan" o "sino ako?, show and tell,
pagpapahayag ng saloobing at ng iba pa na gamit ang wikang Filipino. Isinagawa ang
pananaliksik sa Mataas na Paaralan ng Ipil, Ormoc City District II, Ormoc City Division. Ang
mananaliksik ay gumawa ng researcher-made na pagsusulit sa Filipino sa unang quarter gamit
ang mga competencies na makikita sa Most Essential Learning Competencies (MELCs) ng
asignaturang Filipino para sa grades 9. Ito ay binubuo ng 30-item na binubuo ng mga
asignaturang nakapaloob sa quarter na ito. Ito ay isasagawa bago at matapos ilapat ang mga
gawaing pasalita. Sa karagdagan, ang mananaliksik ay gumawa ng banghay-aralin sa Filipino
kung saan ang paggamit ng gawaing pasalita sa pag-unlad ng kasanayan sa pag-unawa sa
Filipino gamit ang teknik ng sabayang pagbigkas, na gamit ang wikang Filipino. Ang paggamit

ng mga gawaing ito ay gagawin sa loob ng apat na linggo.

Sampling. Ang mga tagatugon ng pag-aaral na ito ay ang tatlumpo't-limang (35) mag-aaral
sa baitang 9 na kasalukuyang naka-enroll sa lokal ng pananaliksik. Kumpletong pag-isa-isa

ang ginamit ng mananaliksik sa pagpili ng mga mag-aaral na tagatugon sa pag-aaral na ito.

Research Procedure. Matapos maaprubahan ang pananaliksik, isinagawa ang pangangalap
ng datos. Isinumite ng mananaliksik ang mga kahilingan sa liham sa mga wastong awtoridad
para sa pag-apruba. Una, isang sulat na kahilingan ang isinumite sa Schools Division
Superintendent para sa pag-apruba upang magpatuloy sa pangangalap ng datos mula sa mga
natukoy na respondente. Pagkatapos maaprubahan ng SDS, isinumite rin ang mga liham ng
pahintulot sa Superbisor ng Distrito ng Pampublikong Paaralan at Punong-guro ng Paaralan.
Matapos makuha ang lahat ng kinakailangang pahintulot, nagpatuloy ang mananaliksik sa
aktwal na pangangalap ng datos. Nagsagawa ang mananaliksik ng oryentasyon sa mga

respondente kasama ang kanilang mga magulang at humingi ng permit o pahintulot mula sa

kanila bilang patunay ng kanilang kusang loob na pagpayag na lumahok sa pag-aaral ang
kanilang mga anak. Isinagawa ang pagbibigay ng paunang pagsusulit sa mga mag-aaral.
Pagkatapos ay isinagawa ang pagpapatupad ng interbensiyon kung saan ang paggamit ng
gawaing pasalita sa pag-unlad ng kasanayan sa pag-unawa sa pagbasa sa Filipino gamit ang
teknik ng sabayang pagbigkas, na gamit ang wikang Filipino ay naging makabuluhan sa
pananaliksik na ito. Ang aktibidad na ito ay ginawa sa panahon ng pagtitipon ng datos.
Pagkatapos ng interbensyon, isinagawa ang panapos na pagsusulit. Ang mga sagot ay sinuri,
naidokumento, ini-tally, at isinumite para sa statistical treatment. Isang Matrix ng mga
Aktibidad ang inihanda ng mananaliksik upang subaybayan ang pag-unlad ng pagtitipon ng

datos.

Ethical Issues. Inuuna ng mananaliksik ang kapakanan at kabutihan ng mga kalahok sa
buong proseso ng pangangalap ng mga datos. Nagkaroon din ng espesyal na pagbibigay ng
pangangalaga sa mga kalahok upang makalikha ng isang positibong kapaligiran upang hindi
makaramdam ng hindi maganda habang sumasagot ang mga kalahok sa bawat katanungan.
Iginagalang din ng mga mananaliksik ang awtonomiya at malayang paglahok ng mga
impormante na tinitiyak ang hindi sila napilit magbigay ng mga tugon labas sa kanilang mga
kagustuhan. Bago isagawa ang pag-aaral, ang superbisor ng mga gurong nagsasanay ay
nagbigay ng pahintulot na nagpapakita ng isang etikal at responsableng pamamaraan sa
pagsasagawa ng pananaliksik. Tiniyak ng hakbang na ito na ang mga kalahok ay may sapat
na kaalaman tungkol sa katangian ng pag-aaral, layunin nito at anumang potensyal na
panganib o benepisyong nauugnay sa kanilang paglahok sa pananaliksik. Sa pagdaragdag,
maingat na tiniyak din ng mananaliksik ang pagprotekta sa kompidensiyal at pagkakakilanlan
ng mga kalahok at ang paaralang kasangkot. Ang mga personal na impormasyon at
pagkakakilanlan ay pinangalagaan upang mapanatili ang mataas na kompidensiyal ng mga
indibidwal na kalahok. Kabilang dito ang pagsunod ng naaangkop na mga hakbang sa
pagprotekta ng datos at pagtalima sa mga etikal na alituntunin tungkol sa pagkalap at
paggamit ng mga datos. Sa pamamagitan ng pagbibigay-prayoridad sa kapakanan ng mga

kalahok, paghingi ng pahintulot at pagprotekta sa pagiging kompidensiyal ng mga

kkkkkkkkkkkkkkkkkkkkkkkkkkkkkkkkkkkkkkkkkhkkkkkkkkkkkkkkkkkkkkkkkkkkkkkkkkkkkkkkkkkkkkkkkkkkkkkhkkkkkkkkkkkk
Editorial Team

Editor-in-Chief: Alvin B. Punongbayan Associate Editor: Andro M. Bautista

Managing Editor: Raymart O. Basco Web Editor: Nikko C. Panotes

Manuscript Editors / Reviewers:

Chin Wen Cong, Christopher DC. Francisco, Camille P. Alicaway, Pinky Jane A. Perez,
Mary Jane B. Custodio, Irene H. Andino, Mark-Jhon R. Prestoza, Ma. Rhoda E. Panganiban, Rjay C. Calaguas,
Mario A. Cudiamat, Jesson L. Hero, Albert Bulawat, Cris T. Zita, Allan M. Manaloto, Jerico N. Mendoza

kkkkkkkkkkkkkkkkkkkhkhkkkkkkkhkkkkkhkhkhkkkkkkkhkkhkkkkkkhkkhkkkkkkhkhkkhkkkkkkkkkkkkkkhkhkkkkkkkhkhkkkkkkhkkkkkkkhkkhkkkkkkkkk



INSTABRIGHT e-GAZETTE
ISSN: 2704-3010

Volume VII, Issue I

November 2025
Available online at https://www.instabrightgazette.com

kkkkkkkkkkkkkkkhkkkkkkkhkkkkkhhkkkkkkhkkkkkkkkkkkkkkhkkkkkkkkhkkhkkkkkhkhkhkkkkkhkhkkkkkhkhkkkkkhkkkkkkkkkkkkkkkkk

impormasyon ay nagawang ipakita ng mananaliksik ang pagsunod sa tamang pagsasagawa
ng pag-aaral nang may mataas na konsiderasyong etikal at pagiging responsable. Ang mga
hakbang na ito ay hindi lamang nakatitiyak sa mga karapatan at kaligtasan ng mga kalahok,
kundi nakatutulong din sa pangkalahatang kredibilidad at integridad ng mga natuklasan sa

pag-aaral.

Treatment of Data. Ang mga quantitative na tugon ay tinally at tinabulate. Ang mga datos
ay isinailalim sa istatistikal na pagsusuri gamit ang mga sumusunod na instrumento: Ginamit
ang Simple Percentage upang suriin ang pagganap ng mga mag-aaral sa Baitang 9 sa
kasanayan sa pag-unawa sa binasa bago at pagkatapos gamitin ang teknik na read-aloud na
may kasamang pagtatanong. t-Test of Mean Difference ay ginamit upang matukoy ang
makabuluhang pagkakaiba sa pagganap ng mga mag-aaral sa baitang 9 bago at pagkatapos

gamitin ang teknik na read-aloud na may kasamang pagtatanong.

RESULTS AND DISCUSSION

Hanay 1
Panimulang Pagganap ng mga Mag-aaral Bago ang Interbensyon
Saklaw ng Iskor Paglalarawan Dalas %
28-30 Napakahusay 0 0.00%
21-27 Mahusay 0 0.00%
14-20 Katamtaman 0 0.00%
7-13 Medyo Mababa 17 48.57%
0-6 Mababa 18 51.43%
Kabuuan 35 100%
Timbang na Mean 6.37 Mababa

Ipinapakita sa Hanay 1 ang panimulang pagganap ng mga mag-aaral bago isagawa

ang interbensyon. Makikita na karamihan sa mga mag-aaral ay may mababang antas ng
pagganap, kung saan 18 o 51.43% ang napabilang sa kategoryang mababa, at 17 0 48.57%
naman ang nasa medyo mababa na antas. Walang mag-aaral ang nakakuha ng iskor sa mga
kategoryang katamtaman, mahusay, at napakahusay. Ang timbang na mean na 6.37 ay may
katumbas na deskriptor na mababa, na nagpapahiwatig na bago ang interbensyon, ang mga
mag-aaral ay may limitadong kasanayan o pag-unawa sa mga konsepto ng aralin.
Ipinahihiwatig nito ang pangangailangang magsagawa ng mga mabisang estratehiya sa
pagtuturo upang mapataas ang kanilang antas ng pagkatuto.

Hanay 2

Pagganap ng mga Mag-aaral Pagkatapos ng Interbensyon

Saklaw ng Iskor Paglalarawan Dalas %

28-30 Napakahusay 1 2.86%

21-27 Mahusay 31 88.57%

14-20 Katamtaman 3 8.57%

7-13 Medyo Mababa 0 0.00%

0-6 Mababa 0 0.00%
Kabuuan 35 100%

Timbang na Mean 21.97 Mahusay

Ipinapakita sa Hanay 2 ang pagganap ng mga mag-aaral pagkatapos ng interbensyon.
Batay sa datos, kapansin-pansing tumaas ang antas ng kanilang pagganap kumpara sa
panimulang resulta. Karamihan sa mga mag-aaral, 31 o 88.57%, ay napabilang sa
kategoryang mahusay, samantalang 3 o 8.57% lamang ang nasa katamtamang antas, at 1 o
2.86% ang umabot sa napakahusay na kategorya. Walang mag-aaral ang napabilang sa
medyo mababa at mababa na antas. Ang timbang na mean na 21.97, na may katumbas na
interpretasyong mahusay, ay nagpapakita na naging epektibo ang isinagawang interbensyon

sa pagpapabuti ng pagganap ng mga mag-aaral. Ipinahihiwatig nito na ang ginamit na
estratehiya o programa ay nakatulong nang malaki sa pagpapataas ng kanilang pagkatuto at

pag-unawa sa aralin.

Hanay 3
Pagsusuri ng Pagkakaiba sa Panimulang at Panapos na Pagganap ng mga Mag-
aaral
Mga Marka | Computed || Critical .
Grupo (Mean) t t Desisyon Interpretasyon
Panimulang =
Panimula vs |6.37 Tanggihan May Makabuluhang
6.53 2.04 :
Panapos Panapos = ang Ho Pagkakaiba
21.97

Ipinapakita sa talahanayan ang paghahambing ng panimulang at panapos na
pagganap ng mga mag-aaral matapos isagawa ang interbensyon. Makikita na ang mean ng
panimulang marka ay 6.37, samantalang ang mean ng panapos ha marka ay 21.97, na
nagpapakita hg malaking pagtaas sa antas ng pagganap. Ang computed t-value na 6.53 ay
mas mataas kaysa sa critical t-value na 2.04 sa antas ng kahalagahang 0.05. Dahil dito,
tinatanggihan ang null hypothesis (Ho) at tinatanggap na may makabuluhang pagkakaiba sa
pagitan ng panimulang at panapos na resulta. Ipinapahiwatig nito na naging epektibo ang
ginamit na interbensyon sa pagpapabuti ng pagganap ng mga mag-aaral, na nagdulot ng

positibong pagbabago sa kanilang kaalaman at kasanayan.

Konklusyon

Batay sa mga natuklasan ng pag-aaral, malinaw na ang pagganap ng mga mag-aaral
ay malaki ang ipinagbago matapos ang isinagawang interbensyon. Mula sa mababang
panimulang marka, kapansin-pansing tumaas ang kanilang antas ng pagkatuto sa panapos na
pagsusulit, na umabot sa kategoryang “mahusay.” Ang resulta ng pagsusuring estadistikal ay

nagpakita ng makabuluhang pagkakaiba sa pagitan ng panimulang at panapos na marka, na
nangangahulugang epektibo ang isinagawang interbensyon sa pagpapahusay ng pagganap
ng mga mag-aaral. Samakatuwid, maaring ipakahulugan na ang paggamit ng angkop na
estratehiya sa pagtuturo—lalo na yaong nakatuon sa aktibong partisipasyon at aplikasyon ng
natutunan—ay may malaking ambag sa pag-unlad ng kasanayan at pag-unawa ng mga mag-

aaral sa asignatura.
Rekomendasyon

1. Ipatuloy ang paggamit ng mabisang estratehiya sa pagtuturo na napatunayang

nakapagpataas ng pagganap ng mga mag-aaral.

2. Hikayatin ang mga guro na isama ang mga interbensyong nakabatay sa aktibong
pagkatuto upang higit na mapaunlad ang kritikal na pag-iisip at pag-unawa ng mga mag-

aaral.

3. Dapat magsagawa ng regular na pagsasanay o seminar-workshop para sa mga guro

upang mapalawak pa ang kanilang kaalaman sa mga makabagong pamamaraan ng pagtuturo.

4. Maaaring gamitin ang resulta ng pag-aaral bilang batayan ng mga administrador sa
pagpaplano ng mga programa na naglalayong paigtingin ang kalidad ng pagtuturo at
pagkatuto.

5. Bigyang pagkilala at insentibo ang mga gurong matagumpay na nakapaglapat ng

mga epektibong interbensyon sa klase bilang inspirasyon sa iba.

6. Isulong ang kolaborasyon sa pagitan ng mga guro sa pamamagitan ng Learning
Action Cell (LAC) sessions upang maibahagi at maipatupad ang mga matagumpay na praktika

sa pagtuturo.

kkkkkkkkkkkkkkkkkkkhkkkkkkkkhkkkkkkkhkkkkkhkhkkkkkhkhkkhkkkkhkkhkkkkkkkhkkkkkkkhkkhkkkkkkkhkkkkkkhkhkkkkkkkhkkhkkkkkkkkkk

Editorial Team
Editor-in-Chief: Alvin B. Punongbayan Associate Editor: Andro M. Bautista
Managing Editor: Raymart O. Basco Web Editor: Nikko C. Panotes
Manuscript Editors / Reviewers:
Chin Wen Cong, Christopher DC. Francisco, Camille P. Alicaway, Pinky Jane A. Perez,
Mary Jane B. Custodio, Irene H. Andino, Mark-Jhon R. Prestoza, Ma. Rhoda E. Panganiban, Rjay C. Calaguas,
Mario A. Cudiamat, Jesson L. Hero, Albert Bulawat, Cris T. Zita, Allan M. Manaloto, Jerico N. Mendoza

kkkkkkkkkkkkkkkkkkkhkhkkkkkkkhkkkkkhkhkhkkkkkkkhkkhkkkkkkhkkhkkkkkkhkhkkhkkkkkkkkkkkkkkhkhkkkkkkkhkhkkkkkkhkkkkkkkhkkhkkkkkkkkk



INSTABRIGHT e-GAZETTE
ISSN: 2704-3010

Volume VII, Issue I

November 2025
Available online at https://www.instabrightgazette.com

kkkkkkkkkkkkkkkhkkkkkkkhkkkkkhhkkkkkkhkkkkkkkkkkkkkkhkkkkkkkkhkkhkkkkkhkhkhkkkkkhkhkkkkkhkhkkkkkhkkkkkkkkkkkkkkkkk

7. Hinihikayat ang mga susunod na mananaliksik na palawakin ang pag-aaral sa iba
pang asignatura o paaralan upang higit na mapagtibay ang bisa hg mga interbensyong pang-

edukasyon.

